ნიშნების რეგისტრაციისათვის განკუთვნილი საქონლისა და მომსახურებების საერთაშორისო კლასიფიკაციის შესახებ ნიცის შეთანხმება (1957 წ.) 

(მოკლე მიმოხილვა)

   შეთანხმება ადგენს სასაქონლო და მომსახურების ნიშნების რეგისტრაციისათვის განკუთვნილ საქონლისა და მომსახურების კლასიფიკაციას (ნიცის კლასიფიკაცია). შეთანხმების წევრი სახელმწიფოების სასაქონლო ნიშნების უწყებათა ვალდებულებაა  ნიშნების ყოველ რეგისტრაციასთან დაკავშირებულ ოფიციალურ დოკუმენტებსა და პუბლიკაციებში კლასიფიკაციის მიხედვით დადგენილი იმ კლასების ნომრების მითითება, რომელთაც მიეკუთვნება რეგისტრირებული ნიშანი.

   კლასიფიკაცია მოიცავს კლასების ჩამონათვალს – საქონლის 34 და მომსახურების 12 კლასს – და კლასებისა და მომსახურების ანბანურ ჩამონათვალს. ეს უკანასკნელი შეადგენს 11 600-მდე დასახელებას. ორივე სახის ჩამონათვალი პერიოდულად სწორდება და ივსება ექსპერტთა საბჭოს მიერ, რომელშიც წარმოდგენილია ყველა მონაწილე სახელმწიფო. ამჟამად მოქმედებაშია კლასიფიკაციის მეცხრე რედაქცია, რომელიც ძალაში შევიდა 2007 წლის პირველ იანვარს.

      მიუხედავად იმისა, რომ მხოლოდ 79 სახელმწიფოა ნიცის შეთანხმების წევრი, არანაკლებ 147 ქვეყნის სასაქონლო ნიშნების უწყება, ისევე, როგორც ისმო-ს საერთაშორისო ბიურო, აფრიკის ინტელექტუალური საკუთრების ორგანიზაცია (OAPI), აფრიკის ინტელექტუალური საკუთრების რეგიონალური ორგანიზაცია (AღIPO), ბენელუქსის ინტელექტუალური საკუთრების უწყება (BOIP) და შიდა ბაზრის ჰარმონიზაციის უწყება (სასაქონლო ნიშნები და სამრეწველო ნიმუშები) (OHIM) აქტიურად იყენებს აღნიშნულ კლასიფიკაციას. 

   ნიცის შეთანხმებით შექმნილია კავშირი, რომელსაც გააჩნია ასამბლეა. კავშირის ყოველი წევრი, რომელიც მიუერთდა ნიცის შეთანხმების სტოკჰოლმის ან ჟენევის აქტებს, ასამბლეის წევრია.

   ასამბლეის უმნიშვნელოვანეს ამოცანებს განეკუთვნება კავშირის ორწლიანი პროგრამისა და ბიუჯეტის მიღება.

   1957 წელს დადებული ნიცის შეთანხმება გადაისინჯა 1967 წელს სტოკჰოლმში და 1977 წელს ჟენევაში, აგრეთვე, შესწორდა 1979 წელს.

შეთანხმება (რომლის სრული ვერსია გამოქვეყნებულია ვებ-გვერდზე www.wipo.int/treaties) ღიაა სამრეწველო საკუთრების დაცვის შესახებ პარიზის კონვენციის (1883 წ.) წევრი სახელმწიფოებისათვის. რატიფიკაციის ან მიერთების სამართლებრივი აქტები დეპონირებული უნდა იყოს ისმო-ს გენერალურ დირექტორთან.

